
Ухсай Яккӑвӗн тёнчинчи шыв кульчӗпе мунча 
рехечӗ 

...Курса ҫӗлетгём хупахран 
Ӗҫеттём шыв ҫӑлкуҫӗнчен... 

("Юратрӑм эп, хиреем, сире...") 
Пӗлмест-мӗн мупчарп сшше 
Ура ҫинче ҫеҫ кёрекен... 
Эп сак синче маччанаяла 
Тӑратрӑм пӗҫҫӗм-саҫҫӑма. 

("Сипни енчи ҫилсем") 

"Йӗпеттӗр шалкӑм ҫумӑр кӗпе витӗр..." 

"Шыв - тӗссӗр, шӑршсӑр, витӗр курӑнакан, кислородна водород 
молекулисенчен таракан шӗвек" , - -™ типпӗн ҫырса кӑтартать 
энциклопеди. Поэт тата шыв... Ӑнланмалла мар ҫыхӑну. Вулакан 
ӳнкелессӗнех туйӑнать: 'Тупнӑ ҫырмалли. Мӗнпе кӑна анрамаҫҫӗ 
пулӗ патшалӑх укҫине сая яракан ку ^чаҫҫЩҫд^щ^пек пӗр-пӗр поэт 
сӑвви-поэмисенче шапа, шӑна, пӑван тата ытга армак- чармаксем те 
шыраса лӗпӗртетме пулать". Хам та ҫаплах шутланӑччӗ, Ухсай 
Яккӑвӗн хайлавёсене тимлӗрех, пусӑрӑнарах вуличчен. "Силпи енчи 
ҫилсем" лирикӑллӑ поэмӑпа паллашрӑм та, "Якку Гаврилчӑ" 
(Мускаври студент чухнех) пшв асамӗпе хӑвачӗн тыткӑнӗнче пулнине 
ӑнланса илтём: 

Поэт таланчӗ ҫитӗнет 
Чи шӑплӑхра анчах хитре, 
Уи кӑмӑлё тӗрекленет 

Ҫилре, ШЬШра та кӗрлевре. 

Поэт вӗри хёвел айӗнче те, -тусаняӑ хулара-та-ҫӳреме юратман. 
Пӗрехмай вӑрман е йывӑҫ сулхӑнне, каҫхи юхашпыв е кӳлӗ хӗррине, 
дачӑна, мунчана, шалкӑм ҫумӑр айне тарна ӑнтӑлнӑ. Ӑҫта нӳрӗрех -
поэта ҫавӑнта чун туртнӑ. Ӗненмен ҫъпша Ухсая тимлӗрех вулама ҫеҫ 
сӗнес килет. 

Анла шыв... Мёншӗн? Ма-ха Ухсай Силпи шывне культ шайне 
ҫӗклет? Мӗншӗн Ухсай хӗл ҫинчен сахал ҫырнӑ (тен, шывӗ 
куҫманран, шӑнса ларнӑран, вилнӗрен ку вӑхӑтра)? Авалтанах 
этемлӗхе ҫӗр-планета ҫинче тытса чарма ҫук тӑватӑ вӑй ("стихия" 
теҫҫӗ вырӑссем) витерсе тӑнӑ: ҫӗр, сывлӑш, ҫулӑм, шыв. Астрологсем 

ҫак вӑйеен витёмне ҫын шӑпипе алла та, калла та ҫыхӑнтарса 
пӑхрёҫ. Тен, чӑнлӑхӗ те пур кунта? Ҫеҫпёл, ав, ҫулӑмпа сывлӑш 
стихийисене кӑмӑлланӑ. Константин Иванов - ҫёрпе шыва:" 
"Шывсем ҫинче, ҫӗр ҫинче хуҫа пулса вӑл тӑрать". Пӗр ялта, пӗр 
Силпи шывне ӗҫсе, пӗр тӑпра ҫинчи ҫӑкӑра ҫисе ӳснӗ Ухсай та 
Иванов пекех ҫӗрпе шыв вӑйнех пӑхӑнать, пуҫҫалать. Хӑйне "тӑпра 
поэчӗ" тесе тӑтӑшах палӑртса каланипех, сӑвӑҫӑ шывсӑр та 
пурӑнаймасть. Ухсай тӗнчине хальхи схемӑпа ҫапла сӑнлама пулать. 
Поэтӑн хӑйӗн Эдем пахчи (Библири ҫылӑхсӑр, таса тӗнче, унӑн 
тӑпри этеме ним ӗҫлемесӗрех чи тутлӑхлӑ ҫимӗҫсем парать, ҫылӑха 
анчах ан кӗр). Эдем пахчине тулӑх кӳрекенӗ тата ҫылӑхсенчен 
сыхлаканӗ, тасатаканӗ - ШЫВ. Ухсай хӑйӗн пахчинчен каясшӑн мар, 
ҫак пахчана таптакан, пӗтерекен ҫылӑхлӑ тӗнче пур, ӑна типӗтекен 
шӑрӑх та тусанлӑ ҫанталӑк, хула шавӗ, кригиксен вӗчёрхенӗвӗ пур: 
"Манкантӑк умӗнче утса ҫӳрет пек критик. Пӳрнисемпе юнать пек 
йӑнӑш ҫырасран". Упре ҫыртнӑ пек анчах уншӑн ку: "Хам пӗлнё пек 
шӑрататӑп кӗввӗме". Вара кӑмӑлне ҫӗклеме е усала манма Ухсай 
шыва чӑмать, ҫумӑрпа пылчӑкланнӑ. тӑпра ҫинче ҫарран чупать, 
мунчари шыв пӑсӗпе исленет. 

"Шап-шур пӗлӗт тӑрӑх ҫӳреме, куратӑн-и, ман урасем тӑ 
праллӑ..." - текелет поэт, хӑй ҫёр ачи пулнине ҫирӗплетсе. Шӑв-
шавлӑ романтика илӗртмест ӑна: "Эпӗ хам хресчен ачи, пгухӑшлатӑп 
хресченле". Ҫӗр хресченӗ хӑй тӑпри ҫинче хӑех чакаланать, поэт та 
ҫавах. Суха тӑвакан хресчен ывӑннине сирее яма сиплӗ сивӗ шыв 
ӗҫет, поэт та: "шывна сыптар, Силпи ҫӑлкуҫӗ!"- тесе ыйтать. Шуратӑя 
шывне "мана сиктер, тытса силле-ха тек" тесе чӗнет: "Вара хӑпарӗ 
ҫамрӑк ӳт вӑй-халӗ, ҫакланмӗ чир те, хуйхӑ та инкек". Ахальтен мар 
Ухсай Твардовскипе туслӑ пулнӑ, "Яша тусӗ" хӑйӗн вырӑс 
ӗҫтешӗнчен юласшӑн пулман. Лешӗн те шыв ҫинчен "Василий 
Теркин" позмӑра ҫапларах калани пур: 

Тур шшӑ шывран лайӑххи ҫук, 
Сявӗ ҫӑлкуҫран аванш ҫук. 
Щывӗ сӑна шыв пекех пултӑр. 

(куҫарӑвё хамӑя • В.А.). 

ухсай ҫумӑра пит юратать. "Ача чухнехи ҫӑлтӑрӑм" трилогарг 
те хӑй шӑпӑрлан чухне ҫумӑрпа мёнле паллашни, унпа кшенме 
пуҫлани ҫинчен чуна витермелле каласа парать сӑвӑҫӑ. "Йӗпеттӗр 

шалкӑм ҫумӑр кӗпе витёр..." - текен йӗркещӗнех поэта эпир палӑк 
лартма т и Б ӗ ҫ . 'Тӑпра поэчӗ" ҫеҫ ҫапла, шаман е чӳк тӑвакан хресчен 
майлӑрах, чӗнсе, йыхӑрса калама пулпгарать. 

"Ҫу, ҫумӑр, ҫу", - тет Мшсул Пулар та, паянхи сӑвӑҫӑ, поэзири 
ашшӗ хыҫҫӑн. Ҫумӑр Ухсая "ҫичӗ вӑй" парать, "тиха пек 
кӗҫентерет", уя чӗнет - ("Ҫумӑр" 1926). Фронтра, окопра, каскине 
хывсах хӑйӗн пит-куҫне ҫумӑр ҫине тытать поэт. "Ҫу, ҫумӑр чашкӑр! 
Вӑрҫӑ хирӗ Тасалтӑр, уҫӑлтӑр тӗнче!" (Ҫумӑр",1943). 

Поэтӑн романтикӑллӑ кӑмӑл-туйӑмне те шыв, юханшыв, кӳлӗ 
ҫеҫ вӑйлӑрах ҫуратать. Пулӑ яшки пӗҫерни, шшра пӗчӗк ача пек 
"чӳхеши", "шампӑлтатни" мӗн чухлӗ унӑн сӑвви-поэмисенче! Шыв -
Ухсай сӑввисен илемлӗ чӗлхине те чӗнтӗрлекен сӑнарлӑх мелӗ. Акӑ 
унӑн эпитет-антитезисем, деталь-антитезисем мӗнлерех вӑйӑ выляҫҫӗ 
хайлавӗсенче: "вӗри куя"- "нӳрӗ курӑк", "асфальтлӑ Мускав" - "сивӗ 
нӳхреп", "тусанлӑ хула" - "хирти уҫӑ ҫил", "пӑчӑ пӳлӗм" - "уҫӑ 
сывлӑм". 

Е тата "ҫӑжуҫ", "авӑр", "вак", "тӗтре", "кӳлӗ" "шурлӑх", "сулӑ 
", "атма", "сӗреке", "пулӑ хуранӗ", "чей", "сӑра"... Кашни сӑнарлӑх 
никӗсӗнче - ншв, шыв татах шыв. 

"Шыв хёррине Фет лирик пес 
Пырса ларасчё вӑлтапа", -

тесе чӳхенет поэт хӑй ӗмӗчӗсен тинӗсӗнче. 
Юмӑҫ ҫӑвара шьгв сыпса чирлекене пӗрӗхтернӗ пек, пшва 

кӗртсе ҫьпгаа ят хунӑ чухне ҫылӑха каҫарттарнӑ пек, "ура тапса, пуҫа 
ухса" таракан Ухсай хӑйне хупӑрласа тӑракан ҫылӑхлӑ тёнчене таса 
шывпа, сивӗ ҫумӑрпа тасатма хатӗр: 

"Вара таса тёнче мунчи пуҫланчӗ, 
Ҫуса лӳшкетрӗ пнрӗн ӳт-тире". 

Мунча кӗрӗттӗм Ухсайпа пӗрле! 

Эх чӑваш мунчийӗ те-ҫке Ухсай сӑвви-поэмисенче! Нихӑҫан 
мунча урати урлӑ каҫса курман ҫын та чӑтеа тӑраймӗ поэта вуланӑ 
хыҫҫӑн: нимёнде турккӑ е фшш мунчи кирлё мар! "Тутли шала, 
йӳҫҫи тула", - тесе пырса кӗрӗттӗм эпӗ мунча сакки ҫинче "пӗҫҫи-
каҫҫине ҫӳлелле тӑратса" хурӑн милӗкпе (армуга милӗкӗпе те 
ҫапӑнать чӑваш поэчӗ!) ҫапӑнса рехетленекен "Якку пичче" патне! 
Унӑн Кӗлпукӗпе те кӗме кичем пулас ҫук, анчах, тем, эпӗ те Уртеми 

мучи пек (поэмӑри тепӗр герой) вӗрине чӑтаймасӑр урайне тӑсӑлса 
выртӑп пулӗ: пулчӗ вара Кӗлпукшӑн кулмалли! 

"Про хороших музыкантов говорят, что они научились играть в 
бане," - тет Н.И.Ашмарин хӑйӗн словарӗнче (YTII том, 267 с.)- Ку 
сӑмаха ӑсчах чӑваш хушшинчех илтнӗ пулӗ-ха. Тен, поэт талантне 
вӑратаканӗ, ун чунне тасатаканӗ, хавхалантараканӗ Силпин сивӗ 
шывӗ ҫеҫ мар, мунча та, мунча лапки те, милӗкӗ те, "ҫӑра шап-шур 
пӑсӗ" те, кирӗк кӑларни те, "хур ури пек" ӳт тирӗ хӗрелни те? Эх 
ирӗке ярать те хӑй, кӑмӑлне, хӑй чӗлхине поэт мунчара! Мунча кӗрсе 
тухни уншӑн "инҫе коммунизмра хӑна пулнӑ пекех" (хӑнара вара 
чӗлхе сӳтёлет). "Тӑпраллӑ урисене" поэт, ырӑ чӑваш хресченӗ пек, 
мунчара тасатать. Мунча Ухсайшӑн - ҫӗр ҫинчи турӑ панӑ, чӑваш 
шухӑшласа тупнӑ чи сӑваплӑ вырӑн, хӑйӗн Эдем пахчине кӗричченхи 
тасату палли. Мускав студенчӗ "тӑван йӑла вӗрентнипе" "хӗл кирӗкне 
хырма" Сандуновски мунчине уттарать, лапки ҫине выртса "шеп 
сывлӑх" кӗртекен милӗкпе рехетленет ("Силпи енчи ҫилсем"). Тӑваи 
киле аса илнӗ пекех уншӑн ку. 

Мунча такмакӗсӗр чӑваш мунчин техӗмӗ ҫук: 
Ҫӑтга-ҫатти тутарам, 
Мипёгпеле ҫаптарам, 
Ӑлшш парас вӑйлӑрах, 
Кӑларасчӗ чир-чёре. 
Мухмӑр-сухмӑр - тулаяла, 
Пӑсё кётёр шалалла! 

Ухсай Яккӑвӗн Кӗлпукӗ те такмакласа ҫапӑнса ватӑ ӳтне канӑҫ 
кӳрет: 

Йӳҫҫе тула хӑвалар, 
Тутли пултӑр хамӑрӑн. 
Тӗрёс те мар, суя мар, 
Лапка ылтӑн хӑмаран. 
Милӗксем епле хитре 
Ҫурӑм тӑрӑх шурӗҫ-ха, 
Вӑрӑмлатрӗҫ ӗмӗре, 
Ҫирӗплетрӗҫ сывлӑха. 

Тупата, "Кӗлпук мучи" поэмӑри "Мунча" сыпӑкри пек пурнӑҫ 
вӑйӗпе, автор савӑнӑҫӗпе, вылянса-сиксе тӑракан сӑнарлӑ чӗлхепе 
киленсе курманччӗ. Чӑваш поэзийӗнче те Ухсай пек чӑваш мунчине 
гимнласа е одӑласа никам та парайман, параймӗ те. 

Хӑй платник е кӑмакаҫӑ пек, Ухсай мунча купаланине те 
сӑнлать поэмӑра. Мунча шепӗ, поэт шучӗпе, пураран килет: "Чи 
тутли - ҫӑка мунча". Хытӑрах чӑвашӗсем, час ан ҫӗртӗр тесе, мунчане 
юмаяран тӑваҫҫӗ: вал вара поэтшӑн йӳҫӗ. Вулакан сахал пӗлекен, 
тёпчевҫӗсем асӑрхасах кайман пысӑк эпикӑллӑ, чип-чипер, тӑпӑл-
тӑпӑл "Ҫӗр" ятлӑ поэминче Исмукпа Ярхун ывӑлӗ мунча кӗнине те 
юратса сӑнлать автор. "Хам ҫылӑха ҫуса яни те кирлӗ", - текелеҫҫӗ 
поэма геройӗсем. 

Ухсайӑн милӗкӗ тепре чухне талисман евӗрех, вилӗме хирёҫ 
пурнӑҫа юратса тӑратнӑ символ: 

Ввлес Еилмест. Епле-ха ирӗк 
Йёри-тавра тӗтреллӗ ир! 
Кай вӑрмаиа, ҫых хурӑн милёк, 
Ҫемҫе турат чёр, гас та ирт..." 

("Ярмуш бригадир вилсен") 
Чӑвашӑн юрри-сӑвви те мунчаран тухнӑ пулӗ тет Ухсай, "Ҫӗр" 

поэмӑри герой куҫӗпе милӗк ҫине, хӑрӑмланнӑ мачча ҫине, мунча 
чӳречинчи хӗвел тапшшне пӑхса: 

"Ҫавна кура такмак та, 
салаҫу та 

Ҫураляӑ пуль чӑваш муячисенче". 
Ӑмсанатӑп эпӗ Ухсай поэтӑмӑра. Нихӑш поэтринчен 

сисӗмлёрех, чӑваш чунлӑрах пулнӑ вӑл, хӑйӗн пӗчченлӗхӗнче 
пурӑнма, хӑйӗн Эдем пахчипе киленме пӗлнӗ, тӑпраланнӑ урисенчен 
вӑтанман, чун гармонине ҫут ҫанталӑкра шыранӑ. Ахальтен мар вӑл: 
"Юратрӑм эп, хӗрсем, сире", - вырӑнне, "хиреем, сире" тесе ярать, 
тепӗр поэта вӑтӑр ҫул ытла хӗрсем ҫинчен аячах ҫырнишӗн, арӑмне 
вӗр сӑвӑ халалламаншӑн тиркет. Мӗн тӑвӑн, поэт характере! Ухсай 
тӗнчин никӗсӗнче - ҫӗр тата ӑна тулӑхлӑ тӑвакан пысӑк саспаллиллӗ 
ШЬШ. Кӑмӑла ҫӗклекенни, сӑвӑ ҫырма вӑй кӗртекенни - шывсӑр 
хутма май ҫук ЧӐВАШ МУНЧИ. Шыв тата мунча - Ухсай поэзийӗн 
тӗнчине тӗреклекен никӗссенчен пӗрисем, вӗсемсӗр Ухсай поэзийӗ 
тӑлӑхрах курӑнӗччё, тута пӗтӗччӗ, чӗлхи мӑкарах пек туйӑнӗччӗ. 
Автор ӑна хӑех, вӑрҫӑ вӑхӑтӗнче кӗвӗленӗ "Кӗлпуксем" ятлӑ 
сӑввинчех (акӑ ӑҫтан килет иккен "Кӗлпук мучи" иоэмӑна ҫырнин 
историйӗ) капать: 

Пур ҫӗрте - ӑҫта ҫитмерӗм, 
Ялӑх мар мупча шрки. 
Хурӑн милӗк ҫеҫ лекмерӗ 
Хамӑр Силяири пекки. 

Пилӗк тӑрӑх, ҫурӑм тӑрӑх 
Ҫӑт та ҫат ҫапакавни, 
Тупӑнмарӗ тыв тап-гӑррӑн 
Силпире юхасанпи. 

Ху пёлсен те ҫамрӑг тусӑм, 
Эпӗ каяйп: - Ан тирке. 
Ҫут ҫапталӑк пысӑг усӑ 
Хупй ешёл милӗсе. 

хМуичана тирке-тирке тӑр, 
Чӑн искусство ан пшра! 

1996 ҫ. 

